ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ՆԳՆ ոստիկանության զորքերի կարիքների համար սարքավորումների ձեռքբերման համար միավոր գների և քանակների փոփոխության կատարման հանգամանքով։

    2. Կարգավորման նպատակը և բնույթը․
    Սույն որոշման նախագծով առաջարկվում է ՀՀ ՆԳՆ ընթացիկ տարվա «1234․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի  «31003. ՀՀ ՆԳՆ կարիքի բավարարում միջոցառման
    Վարչական սարքավորումներ 5122 հոդվածով ՀՀ ոստիկանության զորքերի կարիքների համար ձեռք բերվող համացանցային տեսախցիկներ 30237240/1 ԳՄԱ կոդով գնման առարկայի միավոր գնի և քանակի փոփոխություն՝ հիմք ընդունելով նույնանման գնման առարկայի ձեռքբերման նպատակով 2025 թ․կնքված պայմանագրային միավորի գինը (700,0 հազ դրամ)։ Ուստի առաջարկվում է  բյուջեով հաստատված 500 հատ տեսախցիկների փոխարեն ձեռք բերել 250 հատ՝ 350,0 հազ դրամ միավոր գնի փոխարեն սահմանելով 700,0 հազ դրամ։ Արդյունքում ֆինանսական լրացուցիչ պահանջ չի առաջանում։
    Այլ մեքենաներ և սարքավորումներ 5129 հոդվածով առաջարկվում է նվազեցնել ռադիոկայաններ 32341330/1, 32341330/2, 32341330/3 ԳՄԱ կոդերով գնման առարկաների ձեռքբերման համար նախատեսված 118 000,0 հազ դրամ բյուջետային հատկացումները, որոնց ավելացումը ներկայացվել է որոշման նախագծի հույժ գաղտնի մասում։ Արդյունքում ֆինանսական լրացուցիչ պահանջ չի առաջանում։

    3. Կապը ռազմավարական փաստաթղթերի հետ.
    Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի` Ոստիկանության զորքերի կարգավիճակի վերանայում, խնդիրների և գործառույթների վերաիմաստավորում, Ոստիկանության զորքերի ծառայության կազմակերպաիրավական նոր ձևի սահմանում («Ոստիկանության զորքերի կառուցվածքի վերանայում» ուղղության 2․2 կետ), ՀՀ կառավարության 2024 թվականի նոյեմբերի 15-ի թիվ 1803-Լ որոշմամբ հաստատված Հայաստանի Հանրապետության ոստիկանության բարեփոխումների իրականացման ռազմավարությունը և դրանից բխող 2024-2026 թվականների գործողությունների ծրագրով սահմանված՝ Ոստիկանության զորքերի վերափոխում, Ոստիկանության գվարդիայի ձևավորում և այլն։   

     4.Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեի եկամուտների և ծախսերի փոփոխություններ չեն առաջանա։

    5. Նախագծի մշակման գործընթացում ներգրավված ինստիտուտները և անձինք.
    ՀՀ ներքին գործերի նախարարություն։

    6. Ակնկալվող արդյունքը.
    ՀՀ ՆԳՆ ոստիկանության զորքերի նյութատեխնիկական հագեցվածության ապահովում։
											

		 
							ՀՀ ներքին գործերի նախարարություն
